
					ఈ పుట అచ్చుదిద్దబడ్డది
128 రాధికాసాంత్వనము



ఉపద ననువంటిమగవాని నవల నీవు

నెనరున గడించుకొన నేర వనుము చిలుక. 38



చ. ఎలమిని మత్తనూజుని వహించుక ముందుకుఁ దేవె యాత్మయే

కలుగును బుత్త్రుఁ డై యటులఁ గావున నాతఁడె నేను నీకు నె

ట్టు లయినను న్నను న్మనుపుటొప్పును నామన మెట్లు దెల్పెదో

నెలఁతకుఁ బాపపుణ్యములు నీ చెయి నున్నవి రాజకీరమా. 39



క. బలుపక్షపాత ముడుగుము

ఫలభంగము లిడఁగఁ బోకు ప్రాణము గావన్

గలవేళఁ దెల్పినా నో

చిలుకా దయచేసి చూపు చిలుకలకొలికిన్. 40



చ. అన విని చిల్క నావలన నారడిమాటలు పుట్టఁ బోవు నే

వనితకుఁ దేటగాఁ దెలియఁ బల్కెద దైవము తోడు గావలెన్

వనజదళాక్ష నన్నెఱుఁగవా యని లోపలి కేగి కల్కితోఁ

దన కగుకొన్నికార్యములు తా నయి యేకతఁ జెప్పి యందఱున్

విన వినతాంగిఁ జూచి యనె వేమరు నామరుఘోటి నవ్వుచున్. 41



ఉ. వాసవనీలనీలకచభారము మున్ గదియించి యేను నీ

దాసుఁడ నంచుఁ జేరుమురదానవవైరినిఁ బిల్వఁగావలెన్

బోనరి పొమ్ము పొ మ్మనినఁ బో ననుచున్ మెడఁ బట్టి నూకఁగా

నాసను జూరు పట్టుకొనినట్టులఁ బోక పెనంగి యాడెడిన్. 42



క. అన విని వనిత గిరుక్కున

ఘనమణితాటంకరుచులు గన నటు మోమై

[1]విన న ట్లుండిన మరలం

జని శౌరిని జేరి మిగుల సంభ్రమ మొదవన్. 43



చ. ఇదె సమయంబు రమ్మనిన నింతుల నెంతొ తొలంగఁ ద్రోయుచుం

బదిల మెసంగ లోనఁ జని పావలసద్దులు గండపెండెపున్



	↑ నను చూచి చిలుక వేగమె [మూ.]

		 ఈ పేజీలో చివరి మార్పు 29 జూన్ 2020న 13:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

